
ADMINISTRASYON CUOMO ANONSE NARRAGANSETT BAY INSURANCE COMPANY PRAL PEYE
$327.400 AMANN PASKE LI PA TE REYALIZE ENSPEKSYON ALE SOU REKLAMASYON SANDY

Administrasyon Cuomo a te anonse jodi a Narragansett Bay Insurance Company pral peye yon amann
$327.400 paske yo pa te reyalize enspeksyon reklamasyon dega Sipé Ouragan Sandy yo alé jan Lwa sou
Asirans New York ak regleman mande sa. Yo te dekouvri vyolasyon konpayi a nan kad yon envestigasyon
Depatman Sevis Finans (DFS) Eta New York.

“Le yon dezas natirel tankou Sipé Ouragan Sandy frape, konpayi asirann dwe reyaji rapid pou ede moun
ki genyen asirans yo rekipere epi rebati,” te deklare Gouvené Cuomo. “Reta ka koze gwo dega apre yon
sitiyasyon ijans, epi pandan n ap pare pou nouvo reyalite move tan, li esansyel pou konpayi asirans yo
etidye reklamasyon yo epi peye yo san pedi tan. Administrasyon sa pral kontinye kenbe konpayi asirans
YO nan pi wo nivo sevis yo pou Nouyoke y ap bay sevis yo.”

Benjamin M. Lawsky, Sipe Entandan Sévis Finans, te di konsa: “Lé yon konpayi asirans ap trennen pye |,
sa ka kite yon pwopriyete kay oswa biznis plat até. Nouyoke espere jwenn mye epi yo merite sa. Konpayi
asirans dwe kanpe epi pare pou yo remete asire yo sou de pye yo san pédi tan pandan yon katastwof.”

Envestigasyon DFS la te jwenn Narragansett nan anpil ka pa te fé espe reyalize enspeksyon dega ki gen
pou we ak Sipe Ouragan Sandy nan espas tan lalwa ak regleman prevwa pou sa. Ako a ak DFS prevwa
tou pou Narragansett, nan 60 jou, amelyore sistém ak pwosedi li yo pou garanti li kapab trete
reklamasyon katastwof asire New York yo ak siksé nan limit tan lalwa prevwa yo.

DFS te lanse envestigasyon li a nan Narragansett nan lane 2013 apre asire te plenyen yo pa te kapab
jwenn espe, epitou espé pa te vini nan randevou pwograme kote asire te souvantfwa blije tann plizye
semen.

Se Zoe Rasmussen ak Brian Montgomery ki te responsab envestigasyon an pou DFS anba sipévizyon Joy

Feigenbaum, SipeEntandan Egzekitif adjwen ak Nancy Ruskin, Direkté adjwen, Fwod Finansye ak
Pwoteksyon Konsomate.

Pou we yon kopi odonans konsantman ant DFS ak Narragansett la, tanpri ale sou lyen sa.

